Nafarroako Parlamentuko Mahaiak, 2014ko martxoaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Amezketa Díaz jaunak aurkeztutako galdera, Nafarroako Foru Auzitegi Ekonomiko-administratiboak emandako datuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko martxoaren 31n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeari atxikitako foru parlamentari Koldo Amezketa Diazek, Legebiltzarreko Erregelamenduan ezarritakoaren babesean, honako galdera hau aurkeztu du, Nafarroako Gobernuko Ekonomia, Ogasun, Industria eta Enpleguko Departamentuak idatziz erantzun dezan:

Nafarroako Foru Auzitegi Ekonomiko-administratiboa Foru Administrazioaren organo bat da. Nafarroako Gobernuak Foru Parlamentuari 2014rako aurkeztutako aurrekontu-proiektuaren arabera, 463.232 euroko zuzkidura ekonomikoa dauka (100001 proiektua-Aurkaratze ekonomiko-administratiboak ebaztea) –hain zuzen ere, 2014rako luzatutako aurrekontu indarduneko zuzkidura bera–, eta honako eginkizun hauek ditu:

Foru Auzitegi Ekonomiko-administratiboaren ekintzak.

01.18. Nafarroako Gobernuak eskuordetutako aurkaratze ekonomiko-administratiboak (erreklamazio ekonomiko-administratiboak eta berrikuspen-errekurtso bereziak) aztertzea eta ebaztea aipatu auzitegi horrek, Tributuei buruzko Foru Lege Orokorreko 153. artikuluarekin eta Nafarroako Foru Komunitateko administrazioaren berraztertze-errekurtsoaren eta aurkaratze ekonomiko-administratiboen Erregelamendua onesten duen uztailaren 2ko 178/2001 Foru Dekretuarekin bat.

Foru legeen aurreproiektuei eta departamentuaren xedapen orokorren proiektuei buruz irizpena ematea.

Azalpena Adierazleak Aurreikusitakoa

01.18.01 Ebatzi beharreko erreklamazio ekonomiko-administratiboak 700 

01.18.02 Ebatzi beharreko berrikuspen-errekurtso bereziak 15

Ondoren doa, Nafarroako Gobernuaren webgunetik hartuta, "beste bilaketa batzuk" goiburuarekin azken urteotako bere jarduketari buruz argitaratutako informazioa (pentsatzekoa da emandako ebazpen guztiak jasotzen direla bertan):

	Urtea
	Ebazpenak
	Urtea
	Ebazpenak

	2005
	189
	2010
	25

	2006
	89
	2011
	2

	2007
	38
	2012
	1

	2008
	28
	2013
	0

	2009
	69
	2014(27/03)
	0


Datu horiek argi uzten dute aurreikuspenek eta azken urteotan egindako lanak ez dutela batere zerikusirik.

Horrenbestez, honako informazio idatzi hau jaso nahi dut:

1.- Ea emandako datuak bat datozen Nafarroako Foru Auzitegi Ekonomiko-administratiboak arestian adierazitako urte horietako bakoitzean emandako ebazpen guztiekin.

2.- Aurreko galderaren erantzuna baiezkoa baldin bada, ebazpenak murriztu eta guztiz desagertu izanari eta Gobernuak hori dela-eta hartutako neurriei buruzko azalpen bat eskatzen dut.

3.- Baldin eta datuak bat ez badatoz, emandako ebazpenen egiazko datuak jaso nahi ditut, eta orobat jakin nahi dut non dauden argitaratuta gainerakoak edo zer lege-oinarri duen haiek ez argitaratzeak eta, hortaz, herritarrek horiek ezagutu ahal izateari Gobernuak emandako ezetzak.

